
Kam kënaqësinë që jam sot këtu dhe që, pikërisht në kohë kur fëmijët mbarë Maqedonisë 

kthehen në bankat shkollore për vitin e ri shkollor mund të paralajmëroj ndihmën e Fondit për 

refugjatë Julia Taft në vlerë prej 22.750 dollarë amerikan të dedikuar për Kryqin e kuq të Qytetit 

të Shkupit dhe për Qendrën për refugjatë në Shuto Orizare. Për fëmijët në mbarë botën – njëlloj 

si edhe për këta fëmijë që janë sot këtu me ne – dita e parë në shkollë është gjithnjë shumë 

emocionuese. Kjo ditë mund të jetë ditë për veshmbathje të reja, lapsa e fletore të reja, mësues 

dhe miq të rinj – por gjithsesi që gjithnjë duhet të ketë domethënien e mundësive të reja dhe të 

një premtimi për të mësuar. Por, është shqetësues fakti që jo çdo fëmijë i ka këto gjëra – dhe kjo 

mund të ndikojë në mënyrën se si ata mësojnë dhe si e perceptojnë ardhmërinë e tyre. 

 

Kjo ndihmë sot do të ndihmojë qendrën edukative që të vazhdojë punën e saj të 

rëndësishme duke u ndihmuar fëmijëve të refugjatëve që jetojnë në Republikën e Maqedonisë. 

Këto të holla do t’u ndihmojnë këtyre familjeve që t’i dërgojnë fëmijët në shkollë me 

veshmbathjet dhe materialet e nevojshme për t’i bërë të ndjehen të sigurt në vete për të arritur 

sukses. Me këto të holla do të ndihmohen rreth 450 nxënës të këtij komuniteti që të arrijnë sukses 

në shkollë. Fëmijët që janë nxënës të mirë kontrinuojnë edhe në komunitetin e tyre që ai të bëhet 

më i fuqishëm, më i sigurt dhe më i suksesshëm.  

 

Ky grant gjithashtu përfaqëson vazhdimësi të partneritetit mes Ambasadës së SHBA-ve 

në Shkup, UNHCR-së dhe Kryqit të kuq, dhe kam kënaqësinë që sot këtu me ne janë 

përfaqësuesit e këtyre dy organizatave, miqtë tanë Saiti, Suzana dhe Carlos. Projekti financohet 

përmes Fondit për refugjatë Taft, që u themelua në vitin 2000 nën udhëheqje të ish ndihmës 

sekretarit shtetëror të SHBA-ve Julia Taft për t’iu përgjigjur nevojave kritike të refugjatëve 

mbarë botës. E di që Julia Taft ka qenë disa herë këtu në Maqedoni.  

 

Asgjë nuk është më e rëndësishme sesa arsimimi i fëmijëve tanë, dhe unë jam krenar që 

Ambasada e SHBA-ve në Shkup ka mundësinë që të ndihmojë Qendrën për refugjatë që t’u 

zgjasë dorën këtyre fëmijëve inteligjent dhe të talentuar që janë sot këtu me ne, si dhe shumë 

miqve të tyre. Ne jemi të lumtur që po vazhdojmë punën tonë të përbashkët me UNHCR-në dhe 

Kryqin e kuq. Më lejoni që së bashku me bashkëshorten time Solveig t’i faleminderoj për atë që 

janë partnerë të shkëlqyer në këtë projekt të rëndësishëm, dhe shpresojmë që në të ardhmen do të 

kemi edhe shumë të këtillë.  

 

 


